
Elvira Lama Fernández deputada do Grupo Provincial Socialista, en base ó previsto no 
artigo 46 da Lei de Bases Reguladora do Réxime Local, ó artigo 91 e 97, entre outros, do 
R.O.F. e o Regulamento da Corporación presenta a seguinte,  MOCIÓN SOBRE A TARXETA 
SANITARIA ESPAÑOLA, en base a seguinte:  

 
EXPOSICIÓN DE MOTIVOS 

 
 
O pasado 26 de Decembro de 2013 publicouse, no Boletín Oficial do Estado a Lei 22/2013 de 
Orzamentos Xerais del Estado para el año 2014, e na que, grazas as emendas propostas polo 
Partido Popular (PP) establece que as persoas sen traballo, que teñan esgotado a prestación e 
os subsidios por desemprego, e que se ausenten do noso  país, máis de 90 días durante un 
ano,  perderán o dereito a  asistencia sanitaria en España. 
 
Todo aquel que reúna estas condicións será considerado “non residente” e, si regresa, xa non 
gozará do dereito a la atención sanitaria, como  tiña ata o de agora polo feito de ser español/a. 
Por outra banda, as modificacións non contemplan a duración que terá a perda deste dereito 
nin os requisitos necesarios para recupéralo. 
 
En concreto, coas Emendas a Lei de Orzamentos Xerais do Estado para 2014, o PP acaba de 
modificar a Lei 16/2003 de “cohesión e calidade do Sistema Nacional de Saúde”, engadindo 
unha disposición final na que se sinala que “tendrán la condición de asegurado” quienes se 
encuentren en la seguiente situación: “d) Haber agotado la prestación o el subsidio por 
desempleo u otras prestaciones de similar naturaleza, encontrarse en situación de 
desempleo, no acreditar la condición de asegurado por cualquier otro título y residir en 
España»”. 
 
Así mesmo, noutro apartado reza: “A efectos del mantenimiento del derecho de las 
prestaciones sanitarias en las que se exija la residencia en territorio español, se 
entenderá que el beneficiario de dichas prestaciones tiene su residencia habitual en 
España aún cuando haya tenido estancias en el extranjero siempre que éstas no superen 
los 90 días a lo largo de cada año natural”. 
 
Mentres o modelo sanitario español é un exemplo para países como Estados Unidos, o PP 
quere agora basearse no modelo americano,  “o que teña cartos que pague un seguro privado 
e o que non os teña que  faga uso da beneficencia, tendo que se declarar pobre de 
solemnidade”. Unha exclusión que abarca cada vez a mais persoas e sectores da 
poboación. 
 
Dende o Grupo Socialista desta Deputación, queremos  resaltar  a situación que se pode crear 
cando o titular da tarxeta se queda sen emprego, con unha familia o su cargo, e que  nesa 
busca de traballo no estranxeiro se queda sen Seguridade  Social, il/ela e toda a súa familia, 
“deixando de ser españois de pleno dereito”. 
 
Estamos en condicións de afirmar, que o que se pretende con estas medidas tomadas coa súa  
maioría aprastante, é  que  medre un nicho de negocio dos seguros privados, deixando a 
sanidade,  de ser un dereito e pasando a ser un negocio. De esta afirmación forman parte 
numerosos profesionais do mundo da medicina e dos mais diversos colectivos. 
 
O Goberno, nos datos que presentou dentro do Informe a Unión Europea, sinalou que a 
exclusión xa abarcaba a 873.000 persoas. Logo de cumprirse un año de la entrada en vigor del 
RD 16/2012, de que a sanidade española perdera o seu carácter universal e de que comezaran 
as exclusións, diferentes organizacións xa denunciaron as graves consecuencias de dita 
normativa. Médicos del Mundo sinalou que esta ONG pode acreditar a existencia de un mínimo 
de 1.192 casos de persoas que entre abril de 2012 y setembro de 2013 sufriron algún tipo de 
vulneración do dereito a  saúde, motivada por la aplicación del Real Decreto Lei 16/2012. 

Podemos dicir que, con estas novas modificacións, o número de excluídos e os grupos os que 
afecta esta exclusión non para de crecer. Empezaron sendo os inmigrantes “sen papeis”, agora 
son os españois desempregados e emigrantes, os seguintes na fila para ser expulsados do 
sistema sanitario, especialmente os nosos mozos e mozas ben preparados, que por non atopar 
traballo teñen que emigrar a outros países. Máis de 2.000 ourensáns abandonaron a provincia 
con destino ós lugares máis diversos en busca dun futuro mellor. 
 
Porque a sanidade debe ser universal e  non de dous niveis: os que poden acceder a un 
seguro e os que deben vivir da caridade, por todo o exposto o Grupo Socialista Provincial 
propón se adopte o seguinte ACORDO: 
 

 Esixir ó Goberno de España a revogación da emenda que modifica a Lei da 
Seguridade Social,  para que todo español/a que saia do pais, non perda o dereito a 
sanidade española, pública, universal e gratuíta. 

 Dar traslado deste acordo o Goberno de España. 
 
 

Ourense a 20 de xaneiro de 2014 
 
 

Asdo: Elvira Lama Fernández  
 

 
 
 
 
 
 
 
 
 
 
 
 
 
 
 
 
 
 
 
 
 
 
SR. PRESIDENTE DA DEPUTACIÓN PROVINCIAL DE OURENSE 

 


